
Ekonomi MADANI: Memperkasa Rakyat jadi kerangka ekonomi baharu Malaysia

KUALA LUMPUR: Datuk Seri Anwar lbrahim mengumumkan Ekonomi MADANI: Memperkasa Rakyat sebagai kerangka ekonomi
baharu Malaysia bagi mengangkat semula darjat dan martabat negara.

Perdana Menteri berkata, kerangka itu akan menstruktur semula ekonomi ke arah menjadikan Malaysia sebagai peneraju
ekonomi dirantau Asia Tenggara, sekali gus memberi limpahan hasil kepada rakyat untuk menikmati kehidupan lebih bermutu.

"la perihal mengangkat semula darjat dan martabat negara ini dengan dua fumpuan utama iaitu menstruktur semula ekonomi
ke arah Malaysia sebagai peneraju ekonomi Asia, dan akhirnya memberi limpahan hasil kepada rakyat untuk menikmati
kehidupan lebih berkualiti.

"Ini adalah sebuah rencana menyeluruh dan teliti bagi menghadapi pelbagai tantangan saat ini mencakupi isu jangka
panjang terkait daya saing dan daya tarikan negara sebagai destinasi pelaburan.

"Juga membabitkan isu semasa yang perlu segera ditangani seperti kenaikan kos sara hidup yang mengesankan rakyat,"
katanya dalam ucapan sempena Pelancaran Ekonomi MAD ANI: Memperkasa Rakyat di sini, hari ini.




